
განმარტებითი ბარათი

„ნუმერაციის რესურსის გაცემის, გამოყენებისა და ანგარიშსწორების წესების დამტკიცების შესახებ“ საქართველოს კომუნიკაციების ეროვნული კომისიის 2012 წლის 21 თებერვლის №2 დადგენილებაში ცვლილების შეტანის შესახებ” საქართველოს კომუნიკაციების ეროვნული კომისიის დადგენილების პროექტზე  
ა) დადგენილების პროექტის მიღების მიზეზი
შემუშავებულია „საქართველოს კომუნიკაციების ეროვნული კომისიის საქმიანობის მარეგულირებელი წესების დამტკიცების თაობაზე“ საქართველოს კომუნიკაციების ეროვნული კომისიის 2003 წლის 27 ივნისის №1 დადგენილებაში ცვლილების შეტანის შესახებ“ საქართველოს კომუნიკაციების ეროვნული კომისიის დადგენილების პროექტი. პროექტი სხვა საკითხებთან ერთად ასევე ითვალისწინებს დადგენილებით დამტკიცებული „საქართველოს კომუნიკაციების ეროვნული კომისიის საქმიანობის მარეგულირებელ წესების“ (დანართი №1) 291 მუხლის ამოღებას, რომელიც შეეხებოდა ნუმერაციის რესურსით სარგებლობის უფლების მინიჭებას. აღნიშნული მუხლში დუბლირებულია „ნუმერაციის რესურსის გაცემის, გამოყენებისა და ანგარიშსწორების წესების დამტკიცების შესახებ“ საქართველოს კომუნიკაციების ეროვნული კომისიის 2012 წლის 21 თებერვლის №2 დადგენილებაში რეგლამენტირებული ნორმები, უმნიშვნელო განსხვავებით (მაგ: უფრო ნათელი და განჭვრეტადია ნუმერაციის რესურსის მაძიებლისთვის რესურსით სარგებლობის გადასახადის მოთხოვნის ფორმა). ამდენად,  „საქართველოს კომუნიკაციების ეროვნული კომისიის საქმიანობის მარეგულირებელი წესების დამტკიცების თაობაზე“ საქართველოს კომუნიკაციების ეროვნული კომისიის 2003 წლის 27 ივნისის №1 დადგენილებაში ცვლილების შეტანის შესახებ“ საქართველოს კომუნიკაციების ეროვნული კომისიის დადგენილების პროექტის შესაბამისად, 291 მუხლის ამოღების შემდეგ, მისი ცალკეული ნორმების გადატანა მიზანშეწონილია  „ნუმერაციის რესურსის გაცემის, გამოყენებისა და ანგარიშსწორების წესების დამტკიცების შესახებ“ საქართველოს კომუნიკაციების ეროვნული კომისიის 2012 წლის 21 თებერვლის №2 დადგენილებაში. ამასთან, კომისიის პრაქტიკაში გამოვლენილი პრობლემების აღმოფხვრის მიზნით, ნუმერაციის მაძიებლის მიერ კომისიაში განცხადების წარმოდგენის მომწესრიგებელი ნორმები საჭიროებს დახვეწას. 
ამდენად, მომზადებულია „ნუმერაციის რესურსის გაცემის, გამოყენებისა და ანგარიშსწორების წესების დამტკიცების შესახებ“ საქართველოს კომუნიკაციების ეროვნული კომისიის 2012 წლის 21 თებერვლის №2 დადგენილებაში ცვლილების შეტანის შესახებ” საქართველოს კომუნიკაციების ეროვნული კომისიის დადგენილების პროექტი, რომელიც პასუხობს კომისიის პრაქტიკაში გამოკვეთილ საჭიროებებს.
ბ) დადგენილების პროექტის არსი და დამახასიათებელი ძირითადი ნიშნები
დადგენილების პროექტის შესაბამისად, თავიდან ყალიბდება „ნუმერაციის რესურსის გაცემის, გამოყენებისა და ანგარიშსწორების წესების დამტკიცების შესახებ“ საქართველოს კომუნიკაციების ეროვნული კომისიის 2012 წლის 21 თებერვლის №2 დადგენილებით დამტკიცებული „ნუმერაციის რესურსის გაცემის, გამოყენებისა და ანგარიშსწორების წესების“ (შემდგომში - წესი) მე-3 მუხლი, რომელიც შეეხება ნუმერაციის რესურსით სარგებლობის უფლების მინიჭებას.  ამასთან, ცვლილებები ნუმერაციის რესურსის მოთხოვნის და განხილვის პროცედურის ეტაპების უკეთ ილუსტრირებას ემსახურება. მაგალითად, ზუსტდება ნუმერაციის რესურსის მაძიებლის მიერ წარსადგენი კომისიას განცხადების რეკვიზიტები და ერთგვაროვანი ხდება როგორც ავტორიზებული, ასევე, არაავტორიზებული პირებისთვის, ასევე დაზუსტებულია სხვადასხვა პროცედურული საკითხი.

წესის მე-3 მუხლში განხორციელებული ცვლილებიდან გამომდინარე, ტექნიკური შესწორება შედის მე-4 მუხლის „ბ“ ქვეპუნქტში - კერძოდ, იცვლება პუნქტზე მითითება. 

გ) დადგენილების პროექტის საფინანსო-ეკონომიკური გაანგარიშება
დადგენილების პროექტის მიღება არ იქონიებს გავლენას საქართველოს კომუნიკაციების ეროვნული კომისიის ბიუჯეტზე.

დადგენილების პროექტის მიღება არ იქონიებს გავლენას სახელმწიფო ბიუჯეტის საშემოსავლო და ხარჯვით ნაწილებზე და არც იმ პირთა ფინანსურ მდგომარეობაზე, რომლებზეც გავრცელდება მისი მოქმედება.

დ) გენდერული თანასწორობის მდგომარეობაზე კანონქვემდებარე ნორმატიული აქტის პროექტის მოსალოდნელი ზეგავლენის შეფასება

დადგენილების პროექტის მიღებით გენდერული თანასწორობის მდგომარეობაზე ზეგავლენის მოხდენა მოსალოდნელი არ არის.

ე) ევროკავშირის ის სამართლებრივი აქტი, რომელთან დაახლოების ვალდებულებაც გამომდინარეობს „ერთი მხრივ, საქართველოსა და, მეორე მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან
ასეთი არ არსებობს. 

ვ) დადგენილების  პროექტის ავტორი და წარმდგენი
დადგენილების პროექტის ავტორი და წარმდგენია საქართველოს კომუნიკაციების ეროვნული კომისია.

